
Stuldur úr bili
Leygardagin fekk løg-
reglan í Havn eina frá-
boðan um, at lutir til eitt
bilanlegg vóru tiknir úr
einum bili, sum hevði
staðið parkeraður úti á
Reyni. Løgreglan stendur
mestsum á berum í málin-
um.

Fiskaði innan
fyri girðingina
Leygardagin varð ein
maður farin inn um girð-
ingina á »nyhavnini« í
Havn. Hann hevði tráðu við
sær, og ætlaði at fáa sær eitt
kók av seiði. 

Men síðani altjóða trygd-
arreglurnar komu í gildi, er
hetta ikki loyvt longur. 

Politii kom á staðið, og
rak mannin burtur av øki-
num.

Koyrdi fullur
á knallert
Sunnunáttina hendi eitt
ferðsluóhapp í Leynum, tá
ein ungur maður koyrdi
fullur á knallert. Hann
koyrdi á ein kantstein, datt
og fekk nakað av skaða.

Rok á ársins
Dj-show
Sunnunáttina var ársins Dj-
show hildið í Batminton-
høllini í Havn.  

Løgreglan varð boðsend,
tá ein 15 ára gamal legði á
ein 16 ára gamla, og smurdi
hann av. Tann 15 ára gamli
verður nú skuldsettur fyri
harðskap.

Meðan løgreglan var á
staðnum, var ein annar 14
ára gamal, sum uppførdi
seg so mikið ófólkaligt
mótvegis løgregluni, at
avgjørt varð, at koyra
dreingin til hús. Tosað varð
við foreldrini, fyri at gera
vart við vánaliga atburðin
hjá dreinginum.

Uttanfyri Badminton-
høllina blakaði onkur eina
fløsku eftir løgreglumonn-
unum. Fløskan mundi rakt
ein løgreglumann í høvdið,
men rakti ístaðin bilin. 

Løgreglan í Havn harm-
ast tilburðin.

– Tað kundi lættliga end-
að galið, og tað er eingin
orsøk, at tveita fløskur og
annað tílíkt eftir løgregluni,
verður sagt.

Herverk á bil
í Skálavík
Løgreglan á Sandi fekk
sunnudagin eina fráboðan
um herverk á ein bil í
Skálavík. 

Millum annað vóru
dekkini skorin upp. Løg-
reglan á Sandi arbeiðir
víðari við málinum.

Biljakstran
Mánanáttina jakstraði løg-
reglan í Havn ein bil, sum
koyrdi við alt ov høgari
ferð. 

Bilurin koyrdi í mið-
býnum, út eftir Strond, har
hann varð máldur at koyra
einar 150 km. um tíman. 

Í Kollfjarðartunnlinum
misti løgreglan bilin burtur,
men teir siga seg vita hvør
førarin er. Hann verður
allarhelst tikin í dag, og
skuldsettur fyri skilaleysa
koyring.   

Maður koyrt rús-
drekkakoyring
Ein maður í Runavík varð
tikin fyri at koyra ávirk-
aður, og har var blóðroynd
tikin.  Tá úrslitið av blóð-
royndini fyriliggur, verður
greitt hvat víðari hendir við
manninum.

Lesið - so eru tit við


